
Աւստրալահայ Համայնքի Մեր Զաւակներուն, 

 

Թէժ կռիւներ կը մղուին Արցախի եւ Ազրպէյճանի սահմանին վրայ: Տիրոջ օրհնութեամբ, Հայոց քաջարի 

բանակին եւ աշխարհասփիւռ հայութեան շնորհիւ, դարձեալ պիտի յաղթանակենք եւ պիտի շարունակենք 

ազատ ապրիլ մեր երկրին մէջ: Ազատութիւնը իրաւունքն է իւրաքանչիւր անհատի շնորհուած Աստուածոյ 

կողմէ:  
 

Վերջին 48 ժամերուն, բազմահազար կամաւորներ իրենց պատրաստակամութիւնը յայտնած են Հայոց 

բանակին կողքին կռուելու յանուն ազատութեան եւ յօգուտ Արցախի ու Հայաստանի անսասանութեան: 
 

Երկուշաբթի 28 Սեպտեմբերին Սուրբ Յարութիւն Եկեղեցւոյ մէջ աղօթք բարձրացուցինք մեր բանակի 

քաջարի ոգիին զօրացման եւ Հայաստանի ու Արցախի անսասանութեան ի նպաստ իսկ Կիրակի 4 

Հոկտեմբերին, յաւարտ Սուրբ եւ անմահ Պատարագին, թեմի բոլոր եկեղեցիներուն մէջ, հոգեհանգստեան 

պաշտօն պիտի կատարուի նահատակ մեր քաջ զինուորներուն հոգիներուն ի հանգիստ: 
 

Արդ, կու գանք յայտնելու մեր բարեպաշտ ժողովուրդի զաւակներուն, որ այսօր Արցախը պէտք ունի մեր 

աղօթքներուն, բարոյական եւ նիւթական զօրակցութեան: Բոլոր անոնք որոնք կը փափաքին զօրակցիլ 

Արցախի ժողովուրդի կարիքներուն, կրնան իրենց նուէրները փոխանցել Առաջնորդարանին եւ թեմիս 

երեք եկեղեցիներու գրասենեակներուն՝ Սուրբ Յարութիւն (Չացուուտ), Սուրբ Երրորդութիւն 

(Ուէնթուըրթվիլ), Սուրբ Աստուածածին (Մելպուրն) փոխան ստացագրի: Ուղիղ վճարումներ  կարելի է 

կատարել հետեւեալ հաշուեհամարին՝. 

Հաւաքուած գումարը Մայր Աթոռ Սուրբ Էջմիածնի միջոցաւ պիտի փոխանցուի Հայաստան 

Համահայկական Հիմնադրամի Կեդրոն: 
 

Թող Աստուած օրհնէ մեր աննկուն բանակը, 

զօրավարներն ու զինուորները: Թող ազատ 

եւ խաղաղ ապրին մեր եղբայրներն ու 

քոյրերը ի Հայաստան եւ յԱրցախ:  Մեր 

աղօթքն է որ Հայաստանի եւ Արցախի զոյգ  

հանրապետութիւնները աճին ու զարգանան 

եւ Սփիւռքահայութեան գուրգուրանքը 

անպակաս ըլլայ իր եղբայրներուն եւ 

քոյրերուն նկատմամբ: 

 

Օրհնութեամբ՝ 

 
Հայկազուն Արքեպիսկոպոս Նաճարեան 

Առաջնորդ 

 

29 Սեպտեմբեր 2020 
 


